
[bookmark: _Hlk93412048] «Հայաստանի Հանրապետության կառավարության 2023 թվականի օգոստոսի 3-ի                          N 1335-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծի ընդունումը պայմանավորված է «Նորմատիվ իրավական ակտերի մասին» օրենքի 37-րդ հոդվածի 1-ին մասով և ՀՀ կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N1343-Ն որոշման հավելվածի 12.1 կետով։
ՀՀ կառավարության 2023թ. օգոստոսի 3-ի «Ենթակառուցվածքներ ներդրումների դիմաց» միջոցառման շրջանակներում «Եվրոպլաստ 999» սահմանափակ պատասխանատվությամբ ընկերության կողմից ներկայացված ներդրումային ծրագրին հավանություն տալու և օժանդակություն տրամադրելու մասին» N 1335-Ա որոշմամբ (այսուհետ՝ Որոշում) «Եվրոպլաստ 999» ՍՊԸ-ին (այսուհետ՝ Ընկերություն) տրամադրվելու էր աջակցություն՝ Երևան քաղաքի Մալաթիա-Սեբաստիա վարչական շրջանի Րաֆֆու փողոց 111/36 և 111/37՝ համապատասխանաբար 01-007-0188-0048 և 01-007-0188-0030 կադաստրային ծածկագրերով արդյունաբերական, ընդերքօգտագործման և այլ արտադրական օբյեկտների նպատակային նշանակության արդյունաբերական օբյեկտների գազաֆիկացում, արտաքին ջրամատակարարում ապահովելու համար անհրաժեշտ ենթակառուցվածքների կառուցմամբ։ Որոշման 5-րդ կետի 1-ին ենթակետով Ընկերությունը պարտավորվում էր Որոշումն ուժի մեջ մտնելուց հետո տասնօրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել ՀՀ կառավարության 2022թ. օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին N 1343-Ն որոշմամբ հաստատված հավելվածի 12.1 կետով սահմանված բանկային երաշխիքը։ Սակայն, 2023թ. օգոստոսի 10-ին Ընկերության կողմից ՀՀ էկոնոմիկայի նախարարությանը ներկայացվել է գրություն (կցվում է), որով հայտնել են, որ աջակցության ծրագրից դուրս է մնացել ենթակայանի կառուցումը, որը գումարային առումով ամենամեծն էր և նշանակության առումով ամենակարևորը, ուստի վերջիններս նպատակահարմար չեն գտնում կատարել բանկային երաշխիքի հետ կապված ծախսեր` նախագծի մնացած մասի համար։ Հաշվի առնելով նշվածը, առաջնորդվելով ՀՀ  կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին N 1343-Ն որոշման հավելվածի 12.1 կետով, ՀՀ կառավարության քննարկմանը պետք է ներկայացվի Որոշումն ուժը կորցրած ճանաչելու մասին ՀՀ կառավարության որոշման նախագիծ։

	2.
	Ակնկալվող արդյունքը, կարգավորման նպատակը և բնույթը

	
	ՀՀ կառավարության սույն որոշման նախագծի ընդունման ակնկալվող արդյունքը, կարգավորման նպատակը և բնույթը ՀՀ կառավարության 2022թ. օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N 1343-Ն որոշմամբ հաստատված հավելվածի 12.1 կետի դրույթի ապահովումն է, որով սահմանված է, որ. «Բանկային երաշխիքը շահառուի կողմից ներկայացվում է պատասխանատու մարմնին՝ Հայաստանի Հանրապետության կառավարության որոշումն ուժի մեջ մտնելուց հետո տասնօրյա ժամկետում։ Բանկային երաշխիքը սահմանված ժամկետում չներկայացնելու դեպքում պատասխանատու մարմինը Հայաստանի Հանրապետության կառավարությանն է ներկայացնում որոշումն ուժը կորցրած ճանաչելու վերաբերյալ որոշման նախագիծ:»

	3.
	Նախագծի մշակման գործընթացում ներգրավված ինստիտուտները և անձինք   

	
	      ՀՀ տարածքային կառավարման և ենթակառուցվածքների նախարարություն:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	       ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	5.
	Տվյալ բնագավառում իրականացվող քաղաքականությունը

	
	Հասարակության և պետության կողմից հատկացված մարդկային, նյութական, ֆինանսական և այլ ռեսուրսները պետության ու հասարակության անվտանգությանն առավելագույն արդյունավետությամբ ծառայեցում։ 
Տեղական  ձեռնարկությունների բնականոն գործունեության ապահովում և արտադրանքի մրցունակության բարձրացում:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը բխում է ՀՀ կառավարության 2021-2026թթ. ծրագրի «2.1 Մշակող արդյունաբերություն» կետից։



